
Inatsisartut Suleriaasianni 8 33 naapertorlugu aalajangiiffigisassatut siunnersuut imaattoq matumuuna
sagqummiuppara:

Inissiani pisortaqarfiusuni Namminersorlutik Ogartussat Kommuunillu sumiiffimmi kalaallit
egqumiitsuliaannik kusassarneqartartussaatilerlugit pisussaaffegalernissaat pillugu
Naalakkersuisut eqqumiitsuliornermik ingerlatsineq pillugu Inatsisartut inatsisaata
allanngorteqqullugu peqqunegarnissaannik Inatsisartut aalajangiiffigisassaattut siunnersuut.

(Inatsisartunut ilaasortag Aggalu C. Jerimiassen, Atassut)
Tunngavilersuut

Nunatsinni eqqumiitsuliortut tapersersortuartariagarpagut. Taamatullu ogaraangatta imaanngilaq
anersaakkut taamaallaat tapersersornegassasut, aamma imaanngilaq taamaallaat
tapiissuteqartitsisarnikkut tapersersorneqgassasut. Tulluusimaarutigigaanni, aamma eqqumiitsuliorneq
inuussutissarsiutaasinnaasutut siuarsarneqgartariagarpog.

Nunani allani egqumiitsuliortortatik tapersersorniarlugit eqqumiitsuliortut sumiiffinni najugaqgartut
atorluarneqartarput pisortaqgarfinni pisortallu suliffeqarfiini iikkat eqqumiitsulianik kusassarlugit.
Soorlu nunatsinni politeegarfiit Kalaallit eqqumiitsuliaannik kusassagaanissaat naalagaaffiup
inatsisaaniit piumasacaataalluni atorluarnegartarpoq. Tullinnguussorivarpullu aamma uagut
nammineerluta inatsisegalissasugut eqqumiitsuliortortatsinnik atorluaajumalluta.

Taamaalilluta Naalakkersuisut inatsisiliogqullugit peqqunegarnissaat Atassummiit siunnersuutigaarput,
neriullutalu tapersernegarluarumaartog.

Aningaasatigut ingerlatsinikkullu pisortanut kingunerisassai:

Inatsisip allangortinnissaanut allaffissornikkut aningaasartuutissatut naatsorsuutiginegassaaq ukiup
ataatsip ingerlanerani suliarinegarsinnaanera, tamannalu 500.000kr-mik nalegassaaqg.



Pisortaqarfiit eqqumiitsulianik pisinissamut aningaasanik atuisinnaatitaareermata, qaavatigut
aningaasartuutegartogassanngilag. Siunissamili pisinissaq tassaaginnassaag sumiiffinni
eqqumiitsuliortut suliaat.

Namminersortunut aningaasarsiornikkut allaffissornikkullu kingunerisassai:
Soganngilag.
Innuttaasunut aningaasarsiornikkut allaffissornikkullu kingunerisassai:

Soganngilag.



